
Тупроқшунослик ва агрокимёвий тадқиқотлар институти

Аннотация. Мазкур мақолада сунъий интеллект технологиялари асосида тупроқ 
ресурсларини тезкор, аниқ ва самарали таҳлил қилиш, баҳолаш, мониторинг қилиш 
юзасидан илмий асосланган тавсиялар берувчи дастурий таъминот бўйича  маълумотлар 
баён қилинган. 

Калит сўзлар: тупроқ маълумотлари, рақамли технологиялар, сунъий интеллект, 
интеллектуал таҳлил, маълумотлар базаси, дастурий таъминот.

Аннотация. В этой статье представлена   информация о программном обеспечении, 
которое предоставляет научно обоснованные рекомендации для быстрого, точного и 
эффективного анализа, оценки и мониторинга почвенных ресурсов на основе технологий 
искусственного интеллекта. 

Annotation. This article provides information on software that provides scientifically based 
recommendations for quick, accurate and effective analysis, evaluation, and monitoring of soil 
resources based on artificial intelligence technologies.

Сўнгги 50 йил ичида дунё аҳолиси 3 
миллиарддан 7 миллиардга ошиб, озиқ-
овқат маҳсулотларига бўлган юқори 
талабни яратди. Бирлашган Миллатлар 
Ташкилотининг Озиқ-овқат ва қишлоқ 
хўжалиги ташкилоти тахминларига кўра, 
2050 йилгача дунё аҳолиси 30 фоизга 
ошади, демак, озиқ-овқат маҳсулот-
ларини 70 фоизга ошишига эришиш 
керак. Ерларнинг деградацияга учра-
ши, иқлим ўзгариши ва бозорнинг ўз-
гариши қишлқ хўжалиги озиқ-овқат 
хавф-сизлигигни таминлашда муаммо-
ларни юзага келтирмоқда.

Қишлоқ хўжалиги ривожланган 
мамлакатларнинг тажрибаси шуни 
кўрсатадики, ИТ-технологияларни 
ишлаб чиқаришга киритиш уску-

налар, датчиклар, дронлар, сунъий 
йўлдошлардан олинган маълумот- 
ларни бир нуқтада бирлаштирадиган 
инновацион дастурлардан фойдаланган 
ҳолда оптимал қарор қабул қилиш 
орқали режалаштирилмаган харажат-
ларни 20% гача ёки ундан ҳам 
кўпроқ камайтириши мумкин. Янги 
технологиялар, маҳсулот сифатини 
кафолатлайдиган ва харидорларнинг 
талабларини қондирадиган маҳсулотни 
сотишдан истеъмолчигача бутун йўлни 
кузатишга имкон беради.

Бу борада тупроқшунослик 
соҳасига рақамлаштиришни кириб 
бориши муҳим аҳамият касб этади. 
Бугунги кунда рақамли технологиялар 
кундалик ҳаётимизнинг ажралмас 

қисмига айланди. Рақамли технология-
лар иқтисодий фаолиятнинг барча 
соҳаларида, шу жумладан қишлоқ 
хўжалигида кенг тадбиқ этилмоқда ва 
қишлоқ хўжалиги соҳасининг долзарб 
муаммоларини ҳал қилишга ҳисса 
қўшмоқда.

Бугунги кунда тупроқшунослик 
соҳасида сунъий интеллект техноло-
гияларидан фойдаланиш бўйича 
кенг кўламли илмий ишлар олиб 
борилмоқда. Жумладан, McBratney ва 
бошқалар томонидан таклиф қилинган 
рақамли тупроқ хариталаш тизими 
орқали ёрдамчи ўзгарувчилар ва 
тупроқ хусусиятларини ўзаро боғлаш 
учун кўплаб башорат моделлари ишлаб 
чиқилган ва жорий этилган. Масалан, 
Minasny ва бошқалар тупроқ органик 
моддасини моделлаштириш ва тупроқ 
органик моддасининг атроф-муҳит 
ковариативлари билан алоқасини ҳар 
томонлама таҳлил қилди. Анъанавий 
ёндашувлар билан солиштирган ҳолда 
тупроқ хоссаларини ўрганиш учун 
умумлаштирилган чизиқли моделлар, 
регрессия дарахти моделлари, 
тасодифий ўрмон, кубист, вектор 
регрессиясини қўллаб-қувватлаш ва 
тасодифий ўрмон регрессияси каби 
сунъий интеллект алгоритмларидан 
фойдаланилган [1-11]. 

Тупроқшунослик ва агрокимёвий 
тадқиқотлар институтида ҳам тупроқ-
шуносликда ахборот-коммуникация 
технологияларини қўллаш ва фанни 
рақамлаштириш бўйича кенг кўлам-
ли ишлар олиб борилмоқда. Ўзбекис- 
тон Республикаси Президентининг 
2021 йил 1 апрелдаги ПФ-6198-сонли 
«Илмий ва инновацион фаолиятни 
ривожлантириш бўйича давлат 
бошқаруви тизимини такомиллашти-
риш тўғрисида» Фармони доирасида 
белгиланган вазифаларни амалга 
ошириш доирасида институтда “Сунъий 
интеллект технологияларидан фой-
даланган ҳолда тупроқ ресурсларини

тезкор, аниқ ва самарали таҳлил қилиш, 
баҳолаш ва мониторинг қилиш бўйича 
дастурий маҳсулот яратиш” мақсадли 
амалий лойиҳаси амалга оширилди. 

Ушбу лойиҳа доирасида лойиҳа 
объекти бўлган Сирдарё вилояти 
Мирзабод тумани тупроқлари ҳолати 
бўйича архив маълумотлари, бевосита 
дала-тупроқ тадқиқотлари натижалари 
ҳамда масофадан зондлаш маълумот-
лари асосида тупроқ хоссаларини
таҳлил қилишнинг асослари яратилиб, 
сунъий интеллект технологиялари 
асосидаги дастлабки интеллектуал 
моделлари ишлаб чиқилди. Олинган 
маълумотлар асосида “Тупроқ ресурс-
ларини тезкор, аниқ ва самарали таҳлил 
қилиш, баҳолаш ва мониторинг қилиш 
юзасидан илмий асосланган тавсиялар 
берувчи дастур” - UzSoilAI  дастурий 
маҳсулот ишлаб чиқилди. 

Дастур бўйича умумий маълумотлар 
Дастур номи: Тупроқ ресурсларини 

тезкор, аниқ ва самарали таҳлил қилиш, 
баҳолаш, мониторинг қилиш юзасидан 
илмий асосланган тавсиялар берувчи 
дастур (UzSoilAI)

Дастур – Сирдарё вилояти Мирза-
обод тумани тупроқларини сунъий 
интеллект технологиялари ёрдамида 
моделлаштириш асосида электрон 
тарзда  тез, сифатли  таҳлил қилиш, 
баҳолаш, мониторинг қилиш ва 
бошқариш ҳамда ер ресурсларидан 
самарали фойдаланишда илмий асос-
ланган тавсиялар бериш функция-
ларини бажаришга мўлжалланган. 

Функционал имкониятлари: сунъий 
интеллект технологиялари асосида 
ишлаб чиқилган моделлар ёрдамида 
тупроқларнинг шўрланиш ва озиқа 
моддалар билан таъминланганлик 
ҳолатини аниқлаш, тупроқлар ҳолатига 
кўра шўр ювиш, органик ва минерал 
ўғитлар қўллаш бўйича агротехник 
тадбирларни ўтказиш бўйича тавсиялар 
бериш, тупроқлар ҳолатига оид 
маълумотларни ойлик, 2 ораклиқ ва 

йиллик кесимларда мониторинг қилиш 
бўйича йиғиш ва сақлаш, танлаб олинган 
хариталарни jpeg форматида экспорт 
қилиш, сунъий интеллект технология-
лари асосидаги янги моделлар киритиш, 
базани резерв сақлаш ва резервдан 
қайта тиклаш. 

Қўлланиш соҳаси:  Тупроқ 
тадқиқот ишларини олиб бориш, 
тупроқ унумдорлик ҳолатини баҳолаш, 
маъмурий ҳудуд миқёсида тупроқлар 
унумдорлигини чекловчи омилларни 
аниқлаш ва тупроқ унумдорлигини 
оширишга қаратилган вазифаларни 
белгилаш ишларида фойдаланиши 
мумкин.

Ишлаш принципи: Масофадан 
зондлаш маълумотлари (Landsat 8) қабул 
қилади, спектрал индекслар ҳисобла-
нади, аввалдан яратилган модел асоси-
да тупроқ жорий ҳолатини баҳолайди, 
ҳолат асосида тавсиялар беради ва 
ҳолат маълумотларини мониторинг  
учун сақлайди. 

Кириш маълумоти: Landsat 8 нинг 15 
банди.

Оралиқ маълумот: Кириш маълумот-
лари асосидаги 24 та вегетация индекс 
маълумотлари ҳисоблаб чиқилади.

Чиқиш маълумотлари: Хариталар 
-	 zoom in, zoom out функциялари 
-	 jpeg шаклда сақлаш мумкин. 
Керакли майдонни қидириш:
-	 Массив номи
-	 Контур рақами
Модел қуриш - Сунъий интеллект 

технологиялари асосида қуйидаги 
тупроқ хоссаларини топувчи модел 
ўқитилади:

1)	 Тупроқдаги гумус миқдори
2)	Тупроқдаги ҳаракатчан фосфор 

миқдори
3)	Тупроқдаги алмашинувчан калий 

миқдори
4)	Тупроқдаги қуруқ қолдиқ миқдори
Ҳолатни баҳолаш - Сунъий 

интеллект технологиялари моделлари 
асосида қуйидаги тупроқ хоссалари    

баҳоланади:
1)	 Тупроқдаги гумус миқдори
2)	Тупроқдаги ҳаракатчан фосфор 

миқдори
3)	Тупроқдаги алмашинувчан калий 

миқдори
4)	Тупроқдаги қуруқ қолдиқ миқдори
Тавсиялар бериш - ҳолатга оид 

маълумотлар асосида ҳисоблаб 
чиқилади:

1)	 Тупроқдаги гумус миқдорига кўра 
органик ўғитлар қўллаш.

2)	Тупроқдаги ҳаракатчан фосфор 
миқдорига кўра фосфорли ўғитлар                    
қўллаш.

3)	Тупроқдаги алмашинувчан калий 
миқдори кўра калийли ўғитлар қўллаш.

4)	Тупроқдаги қуруқ қолдиқ миқдо-
рига кўра шўр ювиш.

Мониторинг – ҳолатга оид маълу-
мотлар базага вақт оралиқлари бўйича 
йиғилади:

1)	 Ойлик
2)	Мавсумий
3)	Йиллик
Қўшимча модуллар:
Об-ҳаво ҳолати ва башорати модули.
Фойдаланувчилар 
Администратор 
-	 Қўлланиладиган сунъий интеллект 

моделларини ўзгартира олади;
-	 Модулларни олиб ташлайди ёки 

янгисини қўшади;
-	 Маълумотлар базасини янгилайди 

ва таҳрирлайди;
 -   Power user;
-	 Маълумотлар базасини янгилайди 

ва таҳрирлайди.
Умумий фойдаланувчилар
- маълумотларни кўради ва jpeg 

шаклда сақлаб олади
Дастур интерфейси
Қуйида лойиҳа доирасида ишлаб 

чиқилган дастурий таъминот умумий 
интерфейс кўриниши келтирилган (1-
расм).

1-расм. UzSoilAI дастурий таъминоти умумий кўриниши

Дастурий таъминот визуал жиҳатдан 
3 та қисмдан иборат бўлиб, функционал 
вазифаларига чап ва ўнг панеллар 
ҳамда марказий (харита) ойналаридан 
иборат.

	 Дастурий таъминотнинг чап 
панелида тегишли массив ёки 
контурларни қидириш, тупроқ ҳолати 
ёки ҳолат бўйича тавсия кўрсаткичла-
рини танлаш, мониторинг даражаси ва 
тегишли даврни танлаш ҳамда танлан-

ган ҳолат ёки тавсия кўрсаткичлари 
бўйича шартли белгилар ифодалаш 
функцияларини бажаради (2-расм).

Дастурий таъминотнинг ўнг 
панелида эса тегишли ҳудуд бўйича 
об-ҳаво башорати, жорий кун учун 
соатлик ҳаво ҳарорати маълумотлари 
ҳамда танланган ҳар бир контур учун 
тупроқ ҳолати ва унинг майдонидан 
келиб чиққан ҳолда тавсиялар берувчи 
қисмлардан иборат (3-расм).

2-расм. Дастурий таъминот чап панели (умумий ҳолат, тавсия ва мониторинг) кўриниши

3-расм. Дастурий таъминот ўнг панели (об-ҳаво башорати ва контур бўйича ҳолат 
ва тавсия) кўриниши

Дастурий таъминотнинг марказий 
ойнасида тегишли ҳудуд харита 
ойнаси жойлашган бўлиб, унда харита 
кўринишини катталаштириш (zoom 
in), кичиклаштириш (zoom out) ва 
контурларни курсор ёрдамида танлаш 

имкониятлари мавжуд. Дастурий 
таъминотининг инфо ойнасида эса 
дастурий таъминот бўйича умумий 
маълумотлар, муҳим эслатмалар 
ва фойдаланиш шартлари бўйича 
маълумотлар келтирилган (4-расм).

4-расм. Дастурий таъминот харита ва инфо ойналари кўриниши

Хулоса қилиб айтиш мумкинки, 
тупроқшуносликда рақамли ва сунъий 
интеллект технологияларини жорий 
қилиш бугунги кунда жуда долзарб 
масала бўлиб, бу йўналишда кенг 
ҳажмли илмий ва амалий ишлар олиб 
борилишини тақоза қилади. Ишлаб 
чиқилган тупроқ ресурсларини тезкор, 
аниқ ва самарали таҳлил қилиш, 
баҳолаш, мониторинг қилиш юзасидан 
илмий асосланган тавсиялар берувчи 
дастур (UzSoilAI) дастурий таъминоти 

ушбу вазифаларни бажаришда асос 
бўлиб хизмат қилади.

Тупроқларни сунъий интеллект 
технологиялари ёрдамида таҳлил қилиш 
истиқболли бўлиб, ишлаб чиқилган 
дастурий таъминот асосида тупроқ 
унумдорлик кўрсаткичларини турли 
аниқликларда башорат қилиш  мумкин. 
Бу эса ўз навбатида тупроқ унумдорлик 
ҳолатини тезкор аниқлаш ва шу асосда 
тегишли тадбирларни ишлаб чиқиш 
имкониятларини яратади.

